
ЦIИЙИ
ДУЬНЬЯ1928-йисалай акъатзава

ВИЛИК ФИНИН СИФТЕГЬАН 
НЕТИЖАЯР КЬУНА

МУШТУЛУХ

Алай йисан 6-феврал-
диз Суздаль шегьерда 
грекринни римлуйрин 

жуьреда кьуршахар кьунай Рос-
сиядин чемпионат куьтягь хьана. 
А акъажунра чи ватанэгьли, пагь-
ливан-классик Анвар Аллагьярова 
гимишдин медаль къазанмишна. 
60 килограмм заланвал авай пагь-
ливанрин арада финалдин бягь-
сина А.Аллагьяров Мордовиядай 
тир пагьливан Сергей Емелиназ 
кумукьна. 

Дагъустандин Кьили рикIел хкайвал, 
кIвалахдин метлеблу терефрин арада 
хуьрер газламишунин, республикадин 

эцигунрин хел цIийи жуьреда туькIуьр хъувунин, 
инвестицияр желб авунин месэлаяр ава. 2021-йисан 
девирда 10,5 миллиард манатдин кьадарда инфра-
структурайрин проект кьилиз акъудун финансрин 
жигьетдай таъминарун патал Дагъустандин бюд-
жетдин кредит хъсанди яз гьисабнава. И такьатар, 
сифте нубатда, целди таъминарунин къурулуш вилик 
тухуниз серфда. Исятда Махачкъаладин коллектор 
проектламишунал кIвалах кьиле тухузва.

Республикадин инвестпрограммадин сергьятра 
аваз 2021-йисуз 389 объект финансламишнава. Абу-
рукай 47 объектдал эцигунрин кIвалахар бегьемар-
нава. Республикада са жерге хилер йигин еришралди 
вилик физва. Кьилди къачуртIа, туризмди хъсан 
нетижаяр къалурнава. ИкI, 2021-йисуз туристрин 
кьадарди саки 1 миллион кас тешкилна. Имни ви-
ликан йисан дережадилай 30 процентдин гзаф я. 

Хуьруьн майишатдин ва промышленностдин 
рекьяйни статистика писди туш. И хилер вилик 
физва, гележег авай са жерге проектар яратмишна-
ва. «Малдарвилени хъсан мумкинвилер ава. Амма 
гьерен як гьасилунин ва гьялунин рекьяй тамам цикл 
авай са карханани авач. Ша чна гьялдай карханаяр 
эцигунин рекьелди гьам хуьруьн майишат ва гьамни 
промышленность вилик тухунин мумкинвилер жагъ-
урин», – эвер гана региондин Кьили исполнительный 
властдин органрин руководителриз. 

Агьалияр кIвалахдал машгъул хьунин месэлани 
республика патал важиблуди я. Алатай йисуз чина 
регистрация авунвай бейкайбурун кьадарди саки 
34 агъзур кас тешкилна. Бейкайбурун месэла ил-
лаки жегьилрин арада хцидаказ вилик акъвазнава. 
ИкI тахьун патал чна абурун учет тухун лазим я. 
Статистика бинедиз къачуналди, анализ тухвана 
кIанда. Герек кIвалах гьа акатайвал ваъ, пландин 
бинедаллаз тешкилин. И кар патал зегьмет тешки-
лун, гьа жергедай яз кадрийрин политикадив цIийи 
жуьреда эгечIун герек я. Чпихъ бажарагъ авачир ин-
санар къуллугърал тайинарунин кIвалах акъвазарна 
кIанда. Чна мукьвал тир вацра кадрийрин комиссия 
яратмишда ва управленцияр кIвалахдиз къабилвилин 
дережа тайинарда.

Килигзавай месэладай асул доклад гваз РД-дин 
экономикадин ва территориальный жигьетдай вилик 
финин министрдин везифаяр вахтуналди тамамар-
завай Руслан Алиев экъечIна. Ада къейд авурвал, 
экономика ва яшайишдин хел вилик тухунин асул 
алатрикай сад республикадин инвестпрограмма я. 
Ам кьилиз акъудун патал алатай йисуз 18,4 миллиард 
манат чара авуна. Абурукай 11,2 миллиард феде-
ральный такьатар ва 7,3 миллиард республикадин 
такьатар я. Абурун гьисабдай фикирдиз къачунвай 
170 объектдикай 34 кардик кутунва, 344 километр 
рекьер ремонтнава ва 27,3 километр эцигнава, чпел 
548 метрдин яргъивал алай 12 муьгъ ремонтнава, 

гьакIни 29,8 метрдин яргъивал алай са муьгъ эцигна-
ва. «100 школа» проект кьилиз акъудунин сергьятра 
аваз образованидин 105 идара ремонтнава. «Чкадин 
инициативаяр» проектдин нетижайрай 84 проект 
тайинарнава – чеб 299 миллион манатдал финан-
сламишнавай гъалибчияр. 

Региондин Минэкономразвитиедин делилралди, 
алатай йисуз республикадин консолидироватнавай 
бюджетдин доходри 185,9 миллиард манат, харжийри 
лагьайтIа, 181,1 миллиард манат тешкилна. Харжий-
рин виридалайни еке кьадар образованидал – 68,3 
миллиард манат ва яшайишдин политикадал – 51,7 
миллиард манат гьалтзава. Идалайни гъейри, алатай 
йисуз Вирироссиядин агьалийрин перепись кьиле 
тухвана. Адан сифтегьан нетижаяр гъилевай йисан 
сифте кварталдин эхирда малум жеда.

РД-дин хуьруьн майишатдин ва недай суьрсет-
дин министрдин везифаяр тамамарзавай Шарип 
Шарипова и хилен кIвалахдин нетижайрикай лу-
гьуналди, хабар гайивал, алатай йисуз 450 агъзур 
тонн техил гьасилна. Имни виликан йисалай 6,5 
процентдин гзаф я. Дуьгуь 118,9 агъзур тонн гьа-
силнава. Имни Дагъустанда прунзчивилин вири 
тарихда рекорд я. Инал авур рахунриз баянар гунал-
ди, Сергей Меликова къейдна хьи, чили кIвалахна 
кIанда: «Исятда экономика финансрин жигьетдай 
сагъламардай отдел яратмишунин къарар кьабулун 
патал гьазур жезва. Ада гьа жергедай яз гьар жуьре 
инстанцийрин судра республикадин итижар хуьда 
ва ам банкрот жезвай ва я и рекье авай карханайрал 
машгъул жеда. Яни са низ ятIани банкротвиляй 
экъечIунин ва я идан вилик пад кьунин карда куьмек 
гуда», – къейдна Дагъустандин Кьили. 

Совещанидин нетижаяр кьуналди, Дагъустан-
дин Кьили региондин МЧС-дин, Минмолодеждин, 
Минспортдин, Минкультурадин, Минэкономраз-
витиедин ва Минимуществодин къурулушриз рази 
жедай къимет гана. «Алатай йисуз чна рехъ ганвай 
гъалатIар гьисаба кьуналди, чна яшайишдинни 
экономикадин рекьяй вилик финин асул терефар 
тайинарнава. И кIвалахдив чун 2022-йисуз эгечIзава. 
За гьеле са шумуд сеферда лагьайвал, и йис Дагъу-
стан патал кар кьетI ийидайди хьун лазим я. И кар 
фикирда кьуналди, чна федеральный центрдихъ, 
корпорацийрихъ галаз сих алакъада аваз кIвалахзава. 
Амма тайинарнавай вири крар чна сада-садаз куьмек 
гуналди вирида саналди кьилиз акъудна кIанда. Чна 
везифаяр тайинарнава ва гележегда абур тамамару-
нин режимда кIвалахда», – къейдна Дагъустандин 
Кьили. 

И мукьва раймуниципали-
тетдин администрацида «Сад 
тир Россия» Вирироссиядин 
политический партиядин Ах-
цегьрин чкадин отделенидин 
33-конференция кьиле фена. 
Анал чинеба сесер гунин не-
тижада Вирироссиядин «Сад 
тир Россия» политический 
партиядин Ахцегьрин чкадин 
отделенидин секретарвиле 
рейсадвилелди «Ахцегь рай-
он» МР-дин кьил Осман Магь-
мудович Абдулкеримов хкяна. 
Мубаракрай!

РЕСПУБЛИКА ДАГЕСТАН
ГЛАВА МУНИЦИПАЛЬНОГО РАЙОНА

«АХТЫНСКИЙ РАЙОН»
27.01.2022 г.          с.Ахты                      № 07-р

РАСПОРЯЖЕНИЕ
О ФОРМИРОВАНИИ КОМИССИИ ПО ОТБОРУ

 КАНДИДАТОВ НА ДОЛЖНОСТЬ ГЛАВЫ СЕЛЬСКОГО 
ПОСЕЛЕНИЯ «СЕЛО КАКА» МР «АХТЫНСКИЙ РАЙОН»

РЕСПУБЛИКА ДАГЕСТАН
АХТЫНСКИЙ РАЙОН

СОБРАНИЕ ДЕПУТАТОВ СЕЛЬСКОГО ПОСЕЛЕНИЯ
«СЕЛО ХНОВ»

30 декабря 2021 г.                   с.Хнов                 № 20-а

ПОСТАНОВЛЕНИЕ
О ПОРЯДКЕ ПРИНЯТИЯ И УЧЕТА БЮДЖЕТНЫХ И 

ДЕНЕЖНЫХ ОБЯЗАТЕЛЬСТВ ПОЛУЧАТЕЛЕЙ СРЕДСТВ 
МЕСТНОГО БЮДЖЕТА СП «СЕЛО ХНОВ»

В соответствии со ст. 219 Бюджетного кодекса Российской Феде-
рации, администрация СП «село Хнов», постановляет:

1. Утвердить прилагаемый Порядок принятия и учета бюджетных 
и денежных обязательств получателей бюджетных средств СП «село 
Хнов».

2. Настоящее постановление опубликовать в районной газете «Но-
вый мир» и на официальном сайте администрации СП «село Хнов» 
в телекоммуникационной сети Интернет, вступает в силу со дня его 
официального опубликования.

3. Контроль за исполнением настоящего постановления возложить 
на главного специалиста СП «село Хнов» А.М.Исрафилова.

Глава СП «село Хнов» З.М.НУРАЛИЕВ

Январдин эхирра Дагъустандин Кьил Сергей 
Меликован регьбервилик кваз 2021-йисуз респу-
блика яшайишдинни экономикадин жигьетдай 
вилик финин сифтегьан нетижаяр кьуна. Со-
вещанидин иштиракчийри регион патал тIал 
алай месэлаяр гьялна, республикадин къуватар 
менфятлудаказ кардик кутунин, инсанрин уь-
муьрдин ери хкажун патал алава мумкинвилер 
яратмишунин мураддалди везифаяр тайинарна.

РЕЙСАДВИЛЕЛДИ ХКЯНА

В соответствии с частью 2.1 
статьи 36 Федерального закона от 
06.10.2003г. «Об общих принципах 
организации местного самоуправ-
ления в Российской Федерации» 
№131-Ф3 по проведению конкурса 
по отбору кандидатур на должность 
главы сельского поселения «село 
Кака» назначить членами конкурс-
ной комиссии:

1. Занчарова Мидхада Шах-
базовича - помощника главы МР 
«Ахтынский район» по вопросам 
противодействия коррупции;

Агасиева Вадима	
Абдулхаликовича – заместителя 
главы	 МР «Ахтынский район»;

Османова Расима Магомедови-
ча - управляющего делами админи-
страции МР «Ахтынский район».

2.	 Управделами администра-
ции МР «Ахтынский район» Ос-
манову Р.М. направить настоящее 
распоряжение в администрацию 
сельского поселения «село Кака» и 
опубликовать на официальном сай-
те администрации МР «Ахтынский 
район» в информационно теле-
коммуникационной сети Интернет.

3.	 Контроль за исполнением 
настоящего распоряжения остав-
ляю за собой.

Глава МР «Ахтынский район» 
О.М.АБДУЛКЕРИМОВ

А чIавуз зун, Гутумрин 
хуьруьн школада тарсар 
гузвай жегьил муаллим, 

юлдашрихъ галаз дагъдин сейирда 
авайла, хиневи гъуьрчехъанрал 
гьалтнай. ЧIура гуьруьш хьана, 
санал фу тIуьна къахрагъдайла, 
Гьасан муаллимди муьтIуьгъардай 

тегьерда вичин юлдашриз гайи 
буйругъ къени рикIел алама. «ВацIа 
авайда яд хъварвал я. Амма, килиг 
гьа, са гьайвандилай артух садани 
ядач!», - лагьанай ада. 

А чIавалай кьулухъ, саки 36 йис 
я, Гьасан муаллимдихъ галаз чун 
гьар жуьре себебрикди са шумудра 
гуьруьш хьана, гьакI хиневийрин, 
гутумвийрин, фийивийрин ва ах-
цегьвийрин (ам Ахцегьрин езне 
я) суьгьбетрай ам мукьувай чир 
хьана. Къейдин, муаллимвилин 61 
йисан стаж-тежриба авай, 40 йисуз 
хуьре кьейибур кучукдайла сурун 
устIарвал ийизвай, дагълух атIугъай 
шартIара ара-ара жезвай тIебиатдин 
бедбахтвилера гурлу вацIай ва жи-
вед маргъалрикай инсанарни гьай-
ванар къутармишнавай, кесибринни 
набутрин гьамиша гъил кьаз гьазур, 
хуьре гьар са карда гьахъ-адалатдин 
патахъай женгчи, чешнелу майи-
шатчи, гъиляй гьар са кар фидай 
викIегь агъсакъал вирибуруз сейли 
я ва адакай вил къязава. 

Мягьтел жедай кар я, чидач 
ам хуьруьн ва райондин саки вири 
крара гьикI агакьзаватIа.  «Дугъ-
риданни, залай пара крар алакьда, 
«жедач» лугьудай гаф чидач, амма 
виридалайни жавабдар, четин ва 
герек тир асуллу месэла халис 
инсан тербияламишун я. И везифа 
зун рикI гваз ийиз, жегьилар жуван 
чешнедалди тербияламишиз алахъ-
зава. За а кардал дамахзава хьи, 
пака кьейила, «Гьасан муаллимди 
чилел вичин гел тунач, хъсанвилин 
тум цанач» гьич садавайни лугьуз 
жедач», – гъавурда твазва ада.   

«Муаллимрин муаллим» лу-
гьузва районда Гьасан Мамед-
гьуьсейновичаз. Им гьакъикъат я, 
муаллимвилин 61 йисан девирда, 
адан гъиликай хкатай, низ чида, 
гьикьванбурукай муаллимар ва гьар 
жуьре маса рекьерин пешекарар 
хьанватIа. Камаллу меслят кIанз 
адан кьилив тарсарилай кьулухъни 
датIана инсанар къведа. Гьар са кас 
патал адаз чими къул, къени гаф-
меслят, ачух рикI, чин ава. 

Тар дувулралди, инсан вичин 
асул-несилдалди, эдеб-ахлакь-
далди мягькем я. Гьасан муаллим 
1935-йисуз Хинерин хуьре савадлу, 
зегьметкеш хизанда дидедиз хьана. 
Буба Мамедгьуьсейн, хуьруьн ме-
дресе ва кьилди алимрин гъилик 
кIелнавай хъсан арабист ва гуьгъуь-
най Советрин властдин терефдар, 
Хинерин жемятдин патай Ахцагь 
райсобранидин сифте депутат тир. 
ЦIийи властдиз мидя къачахриз 
акси тирвиляй адаз гьа макъамда 
чкадин гьакимри машгьур 16 калиб-
рдин тфенг ганвай. Буба са гьихьтин 
ятIани азардикди фад, хва Гьасанан 
гьеле 6 йис тахьанмаз кечмиш 
хьана. Гада уьмуьрлух колхоздин 

зегьметда юкь какур авур ялгъуз 
диде Зульфиядин ва халу Анверан 
тербиядик акатна.

1941-йисан июндиз немсерин 
фашистрихъ галаз Ватандин ЧIехи 
дяве эгечIайла, Гьасанан гьеле 7 йис 
тамам хьанвачир. Хизандиз рузи 

гузвай Анвер фронтдиз тухуникди 
Гьасанан аялвал къакъатна. ЦIийиз 
школадик экечIнавай ам ктабрин 
чанта къуьневаз Азербайжандиз 
мугъандин къишлахра колхоздин 
данайрив финиз мажбур хьана. 
Анжах дяведилай кьулухъ дуьздаказ 
кIелун давам хъувуна. Хуьре 7 йисан 
школа акьалтIарай Гьасана умуми 
чирвилерин аттестат Ахцагьрин 
къеледа кардик квай школа-интер-
натда къачуна. Къеледин машгьур 
школа-интернатда тежрибалу му-
аллимрин гъилик зигьинлу гададиз 
вири предметар хъсан чир жезвай, 
амма иллаки еке агалкьунар адаз 
спортдай авай. Физкультурадин 
тарсара, месела, 700 граммдин диск 
ада 75-80 метридин яргъаз гадардай. 
Йигиндиз зверунай, яргъаз хкада-
рунай ва гимнастикадин маса дис-
циплинайрайни школада вирида-
лайни тафаватлу жегьил Мурсалов 
Навруз муаллимди республикадин 
олимпиадайриз тухуз, анра 1-чкаяр 
кьазвай. Армиядин жергейра авайла 
ва гуьгъуьнайни ам спортдал, кьил-
ди къачуртIа, азаддиз кьуршахар 
кьунал рикIивай машгъул хьана. 
Гила кьуьзуь кьилихъни сагълам уь-
муьрдин къайда, спорт гадарнавач. 
Гьар экуьнахъ физзарядка ийизва, 
бедендилай къайи яд иличзава…

Агалкьунралди 10-класс куь-
тягьна, Гьасан ДГУ-да заочнида-
каз филологиядин факультетдик 
экечIзава ва 1961-йисан сентяб-
рдилай, анжах Советрин армиядин 
жергейра къуллугъай вахт квачиз, 
намуслувилелди хайи хуьруьн 
школада муаллимвиле кIвалахзава. 

– А макъамда хуьре парабур 
савадсуз яз, чна Исламов Этем ва 
Мегьамедов Гьейдер муаллимдихъ 
галаз ликбездин курсар ачухна, 
абурув (хуьруьн кьуьзуьбурув, 

фронтовикрив) гьатта 10 класс 
куьтягьайвилин аттестатарни вах-
гана, - суьгьбетзава агъсакъал 
муаллимди. - Саки пуд йисни зура 
зун ГСВГ-да хьана, Потсдамда раз-
ведшкола кIелна. Вири гьа вахтунда 
азаддиз кьуршахар кьунай зун 64 кг. 
заланвиляй ГСВГ-дин чемпион тир. 
Гьатта 1964-йисуз Токиода кьиле 
фейи гатун олимпиададин къугъ-
унрин командадик кваз, аниз гьазур 
жезвай. Гьайиф хьи, ана иштирак-
дай кьисмет хьанач. Залан азардик 
меселлай дидедихъ гелкъведай 
кас авачиз хуьруьз хтана. Рак ахъа 
авуртIа, кIвале дидедихъ гелкъвез 
са кутугай дишегьли ава – ахцегь-

ви хендеда медсестра. Куьрелди, 
мукьва-кьилийрин теклифдалди, 
чун эвленмиш хьана. Авайвал 
лугьун, гьадан куьмекдалди диде 
кIвачел ахкьалтна, 15 йисуз яша-
миш хъхьана. 

Халисан муаллимди вичин 
чирвилер, тежриба эстафетадин 
тегьерда масадав вахгузва. Ахцагьа 
интернатда кIелай йисар рикIел 
хтайла, ана чпин муаллим, директор 
хьайи Аливерди Абутрабовичаз 
рагьмет гъизва. Муаллимрин муал-
лим, культурадин ва эдеб-ахдакьдин 
чешне тир адаз чна бубадиз хьиз 
гьуьрметдай. Гила за жуван вили-
кан ученикрал, месела, В.Путинан 
меслятчи, профессор Мегьамедов 
Аликъуьлидал ва пара масабурал 
дамахзава.  

 Кьисмет пешедин устад хьун 
патал зун датIана жува-жуван ви-
нел кIвалахиз, чирвилер артухариз 
алахъзава, план гвачиз тарсуниз 
къвезвач. ИкI тахьайтIа, алай де-
вирдин шартIара урус чIаланни ли-
тературадин муаллимдивай аялриз 
урус чIал, литература кIанариз, абур 
тарсарал, илимдал желбиз жедач. 
Зи аялриз техникадин тадаракри-
лай (гьелбетда, абур квачиз жедач) 
чан алай чIал, яни муаллимдихъ 
галаз суьгьбет, литературадин текст 
кIелун, ам веревирд авун кIанда. 
Гьар сеферда нетижалудаказ кьиле 
фейи нубатдин тарс, аялдин надир 
сочинение, хъсан жаваб ва я четин 
аялдихъ галаз ачух рикIин суьгьбет 
акурла, зун кьадарсуз шад я, -лу-
гьузва куьтягь тежер энергиядин, 
гъиле са кIвалах авачиз кьарай 
текъведай хуьруьн муаллимди.  

– Гьасан муаллим, эхирим-
жи йисара ОГЭ, ЕГЭ туникди, 
уьлкведин образованидин къу-

рулушда еке дегишвилер хьанва. 
Куьн абуруз гьикI килигзава?

– СССР-динни гилан образо-
ванидин, гъамлу лугьун, тежриба 
гекъигиз жедач. Вучиз лагьайтIа, 
виликрай муаллим 10-11 йисуз ви-
чин тарс-тербиядик хьайи аялдин 
гележегдин, кьисметдин къайгъуда 
жедай, адан патахъай жаваб гузвай. 
Гьакъикъи чирвилер патал литера-
турадин еке текстар кIелзавай ва 
абурай сочиненияр кхьизвай аялриз 
дурумлу чирвилер авай. Гила хъсан 
дуьшуьшра пулдихъ репетиторар 
кьаз, тахьайтIа гьар гьилледалди 
ЕГЭ-дин баллрихъ галтугзавай, 
«телефонрин чирвилерин» гьалара 

образование лап зайиф хьанва, 
муаллимдизни гьуьрмет амач. И 
гьалар акваз рикI-руьгь измиш 
жезва, аялрин язух къвезва, шехьиз 
кIанзава. СССР хьтин зурба уьлкве 
чкIурун еке гъалатI, тахсиркалвал 
хьана. Халкьдин нифретдик акатна-
вай а тахсиркарар къени жавабдар-
вилиз чIугун тавун тажубдин кар я. 

– Гьасан муаллим, ихтилат 
кватай чкадал хуьруьн жемят 
вакай общественный крарин 
зурба тешкилатчидикай, четин 
дуьшуьшра куьмекдиз къарагъ-
дай пагьливандикай хьиз рахада. 
1987-йисуз тIебиатдин бедбахт-
вилерин нетижада муькъвер 
тухвана, хуьруьхъ галаз анжах са 
вертолётдин алакъа амайла вуна 
муьгъ эхцигна лугьуда.

– Заз жуван тарифар кIандач. 
Амма итим гьар  гьихьтин 
хьайитIани четин макъамда жуван 
хуьруьн, халкьдин таъсиб хуьниз 
мажбур я. Эвелимжи нубатда муал-
лим яз, за и кар жуван чешнедалди 
къалурзава. Эхь, гьа йисан 15-июн-
диз чи дереда гьич садрани тахьай 
хьтин марфар-селлер атана, Дели 
вацIа (адаз дуьз гьакI лугьузва) ятар 
28-30 сеферда артух хьана, рекьер, 
муькъвер тухвана. Хуьруьз верто-
лётдаваз ДАССР-дин Совминдин 
и чIаван Председатель Абдуразак 
Мирзабегов, райкомдин 1-секре-
тарь Нариман Гьажиев ва рекьерин 
инженерар атана.  Чкайрал фена 
тамашайдалай кьулухъ, хуьруьн Со-
ветдал абуру неинки гьа йисуз, гьакI 
къведай йисузни муькъвер эхцигиз 
тежедайди лагьана. «Тежедай са 
карни авайди туш, гьатта гьуку-
матдин куьмекни квачиз за эхцигда 
муьгъ» лагьана, Мирзабеговаз жу-
ван фикир ачухна, ихтияр къачуна.

Куьрелди, хуьруьн викIегь гада-
яр кIватIна, чна сифте хсуси къува-
тралди, ахпа гьукуматдин куьмекни 
галаз 22 йикъан къене сифте мугъ 
туькIуьрна. И кардикай райондин 
ва республикадин руководство ха-
бардарна. Абур мад вертолётдаваз 
хтана, авунвай кIвалах акуна тажуб 
хьайи абуру зун къужахламишна 
хьиз, рикIин сидкьидай чухсагъул 
лагьана, гьукуматдин награда хиве 
кьуна (гайи затI хьанач). Ахпа гьакI 
чна кьвед лагьай муьгъни эциг-
на. Республикадай атай рекьерин 
устIарарни энергетикар за хейлин 
вахтунда жуван кIвале хвена. 

– Гутума маргъалдин месэла 
гьихьтинди хьана?

– 1997-йисан гатфарихъ Гутум 
дереда 40 метрдин кьакьан маргъал 
атана. Аник инсанар ва лапагар 
акатнавайдакай хабар хьанмазни 
чна, хуьруьн са десте итимри, 
куьмекдиз гьерекатна. Чеб-чпивай 
къакъатнавай гутумвияр инсанар 
къутармишиз алахънавай. Чи гуь-
гъуьналлаз Ахцегьайни куьмек 
агакьна. Трактор кардик кутуна. Са 
гафуналди, маргъалдик кваз хьайи 
8 дакай 4 кас ва винел алаз хьайи 
1500 гьайван чна къутармишна. 
Маргъалдин кIаник кваз хьайи 4 
аял, гьайиф хьи, кьена. 

– Муаллимвилин зегьметди-
кай азад вахтунда, чаз чида хьи, 
вун куьнуьчивилел, багъманчи-
вилел машгъул я. 

– Эхь, заз куьнуьйрин еке май-
ишат ава (ам зав кутаз вугай чепиви 
Эминов Салегьаз рагьмет хьуй), 
дагъдин михьи вирт гьасилзава. 
Зи пара алакьунар, мергьяматлу-
вилин крар гьа виртIедин къуват 
я. КIвалин вилик, дагъдин этегдик 
за гьар са емиш-майва авай еке 
багъни кутунва. Гьатта кицик ва 
хвехуьнбурулай алава, ана гъулцин 
(липа), мегъуьн, шамагъаждин, 
ёлкадин тарарни ава, чебни за 
машгьур ксарин тIварарихъ янава. 
Чпихъ хъсан гелкъвезвайвиляй 
урусрин зи рикI алай машгьур пи-
сатель И.С.Тургеневан тIварунихъ 
галай гъулцин тар, Л.Н. Толстоян 
ва РФ-дин Президент В.В.Путинан 
тIварарихъ галай мегъуьн тарар 25 
метрдин кьакьан я. 

– Гьасан муаллим, вун ви 
уьмуьрдилай рази яни? Квекай 
гьайиф ава? Хуьруьн жегьилриз 
ви насигьат?

– Аллагьди гайи йикъаз шукур 
хьуй, пара рази я: яшлу кьилихъ-
ни (87 йис яшда ава) кIвалахзава, 
активни я, хуьруьн ва райондин 
хийир-шийирдик ква, за инсанриз 
жув герек тирди гьиссзава. Гьел-
бетда, хийир авачтIани, гьайиф 
чIугвазвай крарни ава: Советрин уь-
лкве чкIурун ва 1964-йисан олимпи-
адада иштиракдай кьисмет тахьун. 
Руьгьдай за жув гилани пагьливан 
хьиз гьиссзава, спортдал рикI ала. 
Са вахтунда зун машгьур пагьли-
ванар тир Али Алиевахъ, Сулейман 
ва Султан Эфендиеврихъ, зи эме-
дин хва Къурбан Агъаевахъ галаз 
гавичIна. Гьа жегьил макъамда хьиз, 
гилани зи бедендин заланвал 64 
килограмм я. Телевизордай азаддиз 
кьуршахар кьазвай пагьливанрин 
акъажунар акурла, зун исятдани жу-
ван гъилевай вири крар акъвазарна 
килигда, гъиляй акъатай мумкин-
вилерал шехьиз кIан жеда. Хуьруьн 
жегьилриз веси яз кьве гаф лугьуда: 
жуван дидед чIал квадармир, чи 
бубайри кутунвай дагълух къадим 
хуьрер гадармир.

Дашдемир ШЕРИФАЛИЕВ

Муаллим! Гьикьван хъсан, лайихлу гафар, цIарар бахшнава 
инсанриз тарс, тербия гузвай пешедин иесийриз – муаллимриз. 
Чи вилералди уьлкве, школа, инсанрин алакъаяр, къилихар де-
гиш жезвай девирда вичин инанмишвилеризни асул фикирриз 
вафалу я халисан муаллим. Екеди, зурбади яргъалай хъсан аквада 
лугьуда. Якъин, гьавиляй вичихъ галаз яргъал 1986-йисуз таниш 
хьайи СССР-дин просвещенидин отличник Гьасанов Гьасан му-
аллимдикай за гила кхьизва.

ЧIАЛ КВАДАРМИР, ХУЬР ГАДАРМИР!
ЧИ ЙИКЪАРИН ИГИТАР

МАЛУМАТ
А л у к ь н а в а й  2 0 2 2 - й и с у з  “ М а в е л ”  ч а п х а н а д а 

алим  Къ.Х.Акимован  цIийи ктаб  – “Лезги литературадин 
энциклопедия” акъатда. Ам 400 чиникай ибарат жеда. Ктабдик 
кутун патал цIийи малуматар (са чар текст ва шикил) кьабулзава. 
Энциклопедия подпискани ийиз жеда: са ктабдин къимет – 500 
манат.

Чи адрес: 367010, Махачкъала, О.Кошевоян куьче, 42 
а, “Мавел”. Тел.: 8-928-873-4002. М.Магьмудов, «Мавел» 
чапханадин кьил.

Сакинат МУСАЕВА,
РД-дин культурадин
лайихлу работник,
зегьметдин ветеран

1979-йисуз Афгъанистандиз 
советрин кьушунрин сергьятла-
мишнавай десте гьахьна. Къад 
лагьай асирдин 60-йисара яша-
рал атайла жегьил хейлин офи-
церри ва аскерри чара уьлкведа 
женгерин магьрумвилер ва ази-
ятар эхна. Абуру къизгъин жен-
гера къалурай жуьрэтлувиляй ва 
игитвиляй шабагьар къачузвай. 
ЦIуд йисан дяведи агъзуррал-
ди жегьил чанар хутахна. Чаз а 
залум дяведа чи алахъунар ва 
къурбандар гьаваянбур жедайди 
чизвайни?

А м м а  д я в е д и ка й  г ь и к I 
лагьайтIани, чна чан аламай ва 
телеф хьанвай вири аскерар-ин-
тернационалистар рикIел хуьн 
лазим я. Чи республикадай а уь-
лкведа 2958 касди къуллугъзавай. 
Абур патал Афгъанистан – им 
вичин стхавилин кьилин законар 
авай тамам алем я. Адакай гзаф-
бур, саки вирибур патал фильтр 
хьана. Ада гьар са аскердин руьгь 
пис, куьлуь, герек авачир крари-
кай михьзавай. Гзаф дуьшуьшра 
чна чахъ авайдакай фикирзавач. 
Анжах ам квадар авурдалай кьу-
лухъ чун дерин ахварай хьиз 
аватзава. Ахпа чна чун патал ква-
дарнавайди гьикьван багьа тиртIа 
кьатIузва.

Дагъустан Республикадин 
Милли библиотекада жегьилар 
ватанпересвилин ва халкьарин 
дуствилин руьгьдаллаз тербия-
ламишунин мураддалди мукьвал-
мукьвал ктабрин выставкаяр теш-
килзава, вечерар, Ленинграддин 
блокадникрихъ, Ватандин ЧIехи 
ва Афгъан дявейрин иштирак-
чийрихъ галаз гуьруьшмишвилер 
кьиле тухузва. Абурукай сад – зи 
суьгьбетдин игит – «Яру гъед» 
ордендин, «Жуьрэтлувиляй», «Ва-
тандиз вафалувиляй», «Россиядин 
намус ва баркаллувал хуьнай», 
«Хъсанвал чидай Афгъан халкь-
дин патай» медалрин сагьиб Нияз 
Мегьамедвелиевич Велиев я. Ам 
вичин уьмуьрдин эхиримжи йикъ-
алди аскер яз амукьна. 

Вечердал ада итижлудаказ ва 
рикIиз таъсирдай жуьреда вич 
Кандагардиз акъатайдакай ва 
ана 8 вацра амукьайдакай суьгь-
бетзавай. Нияза рикIел хкайвал, 
вичи рота кьабулайла, хъиткьи-
нуникди аскердин кIвач хкатна, 
вучиз лагьайтIа, отделенидин 
командирдиз яб тагана ам герек 
тушир чкадиз фена. Ингье гьави-
ляй Нияз низамдин месэла гъиле 
кьуниз мажбур хьана. И кар ада-
лай алакьни авуна. Ам аскеррин 
кьиле авай чIавуз абурукай садал-
ни хирер хьанач ва садни телеф 
хьанач. И вахтунда ада 27 ири 
операцийра, рейдра, 43 сеферда 
женгинин техника душманрикай 
хуьна иштиракна. Замполит, ро-
тадин комиссар Нияз Велиеван 
суьгьбетрай женгер акъвазнавай 
декьикьайра абуру чпин гъалиб-
вилер веревирдзавай, женгина 
телеф хьайи чпин юлдашрин гьай-
иф чIугвазвай, чеб хайи чкаяр, 
мукьва-кьилияр, школада кIелай 

йисар рикIел хкизвай.
Нияз Велиев 1960-йисан 

1-январдиз Ахцегь райондин 
КьакIарин хуьре дидедиз хьана. 
Ада интернатда кIелна. Мегьамед-
велиеврин хизан гзаф аялрикай 
ибарат тир. Рухвайрикай чIехиди 
Нияз тир. Ам стхайрив гекъигай-
ла, мягькем пагьливан хьиз чIехи 
хьана. Нияза залан атлетикадиз, 
футболдиз итиж ийизвай. Мум-
кинвал авай вахтунда ада колхозда 
санал кIвалахуналди, диде-бу-
бадиз куьмекар гузвай. 1979-йи-
салай 1984-йисал кьван Нияза 
Новосибирскдин военный учили-
щеда кIелна. Ахпа Николаевдин 
кIаник Одессадин военный округ-
да отделенидин командирдин 
заместителвиле къуллугъна. Ам 
мотострелковый ва разведкадин 
подразделенийрин, отделенийрин 
командирар гьазурунал машгъул 
жезвай. 1984-1985-йисара адан 
рота Одессадин округда вирида-
лайни хъсанди яз гьисабнавай.

Гьар са инсан са вуч патал 
ятIани ханва. Нияза лагьайтIа, 
Ватандиз къуллугъзавай. Вири-
далайни хъсан гьазурвал авай 
офицер яз, адаз Афгъанистандиз 
фидай «дуьз рехъ» кьисмет хьа-
на. Ада вич интернациональный 
буржи тамамарун патал иниз 
рекье тунин рапорт вугана. Ди-
де-бубади, санал къуллугъзавай 
юлдашри адаз Афгъанистандиз 
финин меслят къалурзавачир. 
Амма Нияза лагьана: «Заз уьмуьр 
пара кIанда, амма къе интернаци-
ональный буржи тамамариз эвер 
гузвай Ватандиз за – офицерди – 
къуллугъна кIанда». 

Мусибатдин хъиткьинуни 
1985-йисан 27-декабрдиз ван 
авуна. Нетижада ам тамамвилелди 
экв акуникай, ван хьуникай магь-
рум хьана. Гъилер-кIвачерни чан 
аламачирбур хьиз куьрс хьанвай. 
Минаяр хатасуз ийизвайла абу-
рукай сад Нияз Велиеван гъилера 
хъиткьинна. Хер хаталуди тир. 
И мусибат Кандагардивай 72 
километрдин яргъа арадал атана. 
Ам иниз сифте танкдал, БТР-дал, 
ахпа вертолетда аваз тухвана. 
Амма Ниязахъ ракьун сагъламвал 
ва яшамиш хьун патал къастунин 
кIевивал авай. Адан чкадал масад, 
мумкин я, телеф жедай. Гьа икI, 
Нияз Кабулдин госпиталда реа-
нимацияда кьилелай кIвачералди 
жунайралди кутIунна къатканвай. 
И вахтунда ада вичиз лагьана: 
«Захъ мумкинвал ава – зал гьеле 
чан алама, амма кьиникьин хъиле-
рай за вири четинвилериз дурум 
гана кIанда».

Гьа ина адаз вичихъ хва хьан-

вайди чир хьана. Адал Руслан 
лагьай тIвар эцигна. Гьа икI Ни-
язан госпиталдин эпопея баш-
ламишна. Ахпа ам Россиядин 
Ташкент, Киев ва маса шегьерра 
хьана. Нияза вири духтурар 
рикIин чимивилелди рикIел 
хкизвай. Абуру масадбур патал 
вичин сагъламвал къурбанд 
авур игит текдаказ тун тавунин 
мураддалди вири чараяр акуна. 
Ниязан кьисметди неинки дух-
турар, гьакI таниш тушир ин-
санарни къайгъусуз тунач. Ам 
гьамиша госпиталрай вилерал 
накъвар алаз рекье хутазвай. 

Чна Нияз госпиталдай хтун яр-
гъалди гуьзетзавай. Хейлинбур 
аэропортдиз фена ва Нияз Велиев 
игит хьиз къаршиламишна. 

Ниязан гафаралди, «Афгъан-
дилай» кьулухъ адан уьмуьрда 
маса рангар гьатна. Багърийри 
мукьвал-мукьвал а вахтуникай 
ва вичикай адан суьгьбетриз яб 
гудай. Ам къенепатан девлет-
лу алем авай инсан тир. Вичиз 
мукьва инсанрикай адан фикирар 
итижлубур тир. Ада демагогиядал 
ва гьахъсузвилерал расалмиш 
хьайила инанмишвал ва гьахълу-
вал хуьн гьикьван четин тиртIа 
суьгьбетдай. И гафар тестикьарун 
яз телефон эцигиз жедач лугьуз 
связистри кхьенвай жавабдин 
чарар къалурзавай. Нияза гьатта 
ванцин аппаратар къачунин кар-
дани четинвилер эхна. Ада телеф 
хьайибурун хизанрин кьисметдиз 
чиновникри къалурзавай къайгъ-
усузвиликай, афгъанвийрикай 
ктабар чап авунин гереквили-
кай лугьузвай. Бязи дуьшуьшра 
ажугъда гьатуникди ада лугьузвай 
хьи, чкадин бюрократрихъ галаз 
рахадайдалай душманрихъ галаз 
женг чIугваз регьят тир. 

Сад лагьай группадин инва-
лид Н.Велиев Каспий гьуьлуьн 
патав яшамиш жезвай. Ада вич 
а кардихъ инанмишарзавай хьи, 
«вилерин ишигъ, япариз ван атун 
квахьун кьил квахьна лагьай чIал 
туш». Ам кIвалахдал кьабулза-
вачир. Вилериз аквазвачиртIани, 
ада лап хъсандиз цIуд тупIуналди 
машинкадал элягъзавай. Ам буьр-
кьуьбур патал библиотекадин гьа-
мишан кIелдайди тир. Мумкинвал 
хьанмазди Нияз лепейрин ван 
атун патал гьуьлуьн патав фидай. 
Бязи дуьшуьшра ада балугъарни 
кьадай. Ахпа абур чрана женги-
нин юлдашриз теклифдай. Абур 
мукьвал-мукьвал адан патав къве-
дай. Ада психологди хьиз, вичин 
патав атай гьар садаз вичелай 
алакьдай куьмекар гудай. Гьави-
ляй адахъ маса инвалидрин ва 
Афгъан дяведин ветеранрин арада 
лайихлу гьуьрмет авай. 

Ада вири тIалриз дурум гана 
вичин беден кьиникьикай хвена. 
Ниязакай неинки дяведин игит, 
гьакI вичин вири уьмуьрдин 
игитни хьана. Гьайиф хьи, ам 
2020-йисуз рагьметдиз фена. 
Ниязаз уьмуьр гзаф кIандай ва 
ада ам патал эхиримжи нефесдал 
кьван женг чIугун давамарзавай. 
Чна, кьакIувийри, чи Нияз Ме-
гьамедвелиевич Велиев садрани 
рикIелай ракъурдач ва чун адан 
зигьиндиз лайихлу хьун патал 
чалишмиш жеда.   

«ЗА ОФИЦЕРДИН 
ГАФ ГАНА»

Э.З.ПАШАЕВА, 
начальник МП МО МВД 
России «Ахтынский»	

	
На сегодняшний день боль-

шая часть населения предпочи-
тает пользоваться получением 
услуг в обычном формате, то 
есть, посещая учреждения лич-
но, собирая множество доку-
ментов на бумажном носителе. 
Таким образом, тратится значи-
тельное время на заполнение до-
кументов, посещение различных 
ведомств. Получение госуслуг в 
электронном виде снимает все 
эти проблемы. Для этих целей 
создан единый портал государ-
ственных и муниципальных 
услуг «Госуслуги», основными 
целями работы которого явля-
ются снижение административ-
ных барьеров, упрощение про-
цедуры предоставления услуг и 
сокращение сроков их оказания, 
внедрение единых стандартов 
для обслуживания граждан, про-
живающих на различных терри-
ториях. 

Чтобы воспользоваться воз-
можностью получения госу-
дарственных и муниципальных 
услуг в электронном виде, не-
обходимо зарегистрироваться на 
портале государственных услуг. 
В настоящее время процедура 
регистрации значительно упро-
щена. Все шаги процедуры ре-
гистрации подробно описаны 
на самом портале, необходимо 
только уделить этому некото-
рое время и внимание. Те, кто 
не имеет возможности или ре-
сурсов зарегистрироваться на 
портале самостоятельно, имея 
при себе номер паспорта и стра-
хового номера индивидуального 
лицевого счета (СНИЛС), могут 
обратиться в МФЦ, специалисты 
которого в течение пяти минут 
вас зарегистрируют с оформ-
лением электронной цифровой 
подписи. Все это позволит полу-
чить доступ к пользованию пол-
ным спектром услуг, оказывае-
мых различными министерства-
ми и ведомствами, сэкономить 
личное время, которое тратится 
на стояние в очередях в госуч-
реждениях и организациях.

Для удобства россиян оформ-
ление регистрации по месту жи-
тельства можно осуществить 
дистанционно. Изучающим, как 
сделать прописку через Госуслу-
ги, необходимо помнить о следу-
ющих моментах:

1.	 для работы нужна реги-
страция на портале, позволяю-
щая получить доступ к лично-
му кабинету с подтвержденной 
учетной записью. Именно в лич-
ном кабинете осуществляется 
контроль за статусом поданных 
заявок, туда же приходят ответы 
от инстанций и ведомств;

2.	 сроки подачи докумен-
тов онлайн такие же, как и при 
офлайн-оформлении: законода-
тельство дает всего неделю с мо-
мента выписки с прежнего места 
и заселения;

3.	 пропущенные сроки гро-
зят штрафом – от двух до трех 
тысяч рублей (ст.19.15 КоАП).

Онлайн из любой точки стра-
ны удастся подать только до-
кументы, а также записаться на 
прием в паспортный стол или 
миграционный отдел МВД, где 
вносятся изменения в паспорт 
– аннулируется старый штамп 
и ставится новый. После пода-
чи заявки онлайн вам в любом 
случае придется посетить реги-
страционный орган в выбранное 
время, чтобы предъявить ориги-
налы документов для сверки. За-
бирают ли паспорт при прописке 
через Госуслуги? Да, но всего на 
несколько минут, чтобы прове-
рить внесенные в заявку данные 
и проставить штамп.

Замену паспорта гражданина 
Российской Федерации можно 
осуществить дистанционно, для 
этого необходимо:

1.	 Войти в личный кабинет. 
2.	 Заполнить заявление в 

электронном виде, внеся в него 
данные следующих документов.

3.	 Отправить заявление и 
дождаться результатов его про-
верки. 

4.	 Оплатить госпошлину. 
5.	 После получения через 

Личный кабинет приглашения 
посетить подразделение мигра-
ционного пункта. 

Если подавать заявление на 
портале Госуслуг, можно сэконо-
мить на госпошлине. Скидка мо-
жет составить несколько тысяч 
рублей. При оплате госпошлины 
через портал Госуслуг автомати-
чески предоставляется скидка 
30%.  Она действует только для 
физических лиц и при безналич-
ной оплате. То есть если подать 
заявление на оформление за-
гранпаспорта лично в МФЦ или 
в ведомстве за документ нужно 
заплатить 5000 рублей. А если 
отправить заявление через Го-
суслуги, то со скидкой загранпа-
спорт обойдется в 3500 рублей. 
Такие изменения внесли в Фе-
деральный Закон, который уста-
навливает сроки для коэффици-
ента 0,7, который применяют к 
госпошлине на Госуслугах.

ПОЛЬЗУЙТЕСЬ 
ПРЕИМУЩЕСТВАМИ ПОРТАЛА 

ГОСУДАРСТВЕННЫХ УСЛУГ

ИНФОРМАЦИЯ
ИБРАГЬИМ – ЧIУЛАВ 
ЧIУЛУНИН САГЬИБ

АЯЛДИХЪ ГАЛАЗ ДУЬЗДАКАЗ ГЬИКI РАХАДА?

САДАКЬА Я
ДИН

Молла МЕГЬАМЕД
Хуьруьгрин хуьр

ДУЬНЬЯДИЛАЙ ФИЗВА ЗУН

Уьмуьр фена Аллагьди заз гайи кьван,
Йикъар, йифер зун дуьньядал 

хьайи кьван,
Шадвилерни дердер зи рикI кайи кьван,
Зи рикIеваз, дуьньядилай физва зун.

Къекъвенай зун жуван хайи чилерал,
Хкаж хьанай дагъларин тик синерал,
Къе алкIана накъвар алаз вилерал,
Куьн рикIел гъиз дуьньядилай физва 
зун.

Я чан, къари, на вуч тади авуна,
Кьуьзуь кьилихъ на зун етим хъувуна,
Дуьньядал гьич са шад уьмуьр такуна,
Къе ви патав дуьньядилай физва зун.

Санал уьмуьр акъудун кьисмет хьайи,
Гьар чкадал вичи зи гьуьрмет хвейи,
Гъил-гъилеваз хизанни килфет хвейи,
Къарид патав дуьньядилай физва зун.

Зи балаяр, авай закай яргъара,
Бубадин вахт жезва гила мукьвара,
Вилер аваз куьн хкведай ракIара,
Квехъ вил галаз, дуьньядилай физва зун.

Азиз балаяр, зи кьилихъ атана,
Шехьиз тахьуй садни, мет, кьил гатана.

Дуьа кIела, зикир ая датIана,
Квез алхишиз, дуьньядилай физва зун.

Вахт атанва уьмуьрдин гъал 
кьатI жедай,

Руьгь бедендай акъатна, азад жедай,
Зи уьмметар зун рекье тваз кIватI жедай.
Сагърай вири, дуьньядилай физва зун.

ВАРЗ АЛАЙ ЙИФИЗ

Къвазарна крар гъилера авай,
Бесна суьгьбетар сивера авай,

Туьхуьрна эквер кIвалера авай,
Инсанар ширин фенва ахвариз.
Ахвар алатIна, хиялар ийиз,
Тек са зун ама варз алай йифиз.

Акъваз хьана гар, секин я гьава,
Алахьна дуьнья, варз ава цава,
На лугьуд, хъвана суст жедай дава
ТIебиат секин я, фенва ахвариз.
Ахвар алатIна, хиялар ийиз,
Тек са зун ама варз алай йифиз.

Касни аламач суван туларал,
Ацукьнава чиг дагъдин хурарал,
Шагьварди лув гуз чилин кукIварал,
Дагъларни серин фенва ахвариз.
Ахвар алатIна, хиялар ийиз,
Тек са зун ама варз алай йифиз.

Ингье, вунани агална вилер,
Къвезмач пенжердай билбилрин ванер,
Куьрс хьана агъуз тарарин хилер,
Багъларни дерин фенва ахвариз.
Ахвар алатIна, хиялар ийиз,
Тек са зун ама варз алай йифиз.

Шумуд йиф я зун жув-жуваз кьилди
Къекъвез майданра баябан чуьлдин.
Варз, вун шагьид я зи рикIин сирдин,
Акъваз, куьмек це заз ахварал физ.
Ахвар алатIна, хиялар ийиз,
Тек са зун ама варз алай йифиз.

2021-йисан 30-декабрдиз «Цу-
ругърин хуьр» СП-дин депутатрин 
Собранидин заседание кьиле фена. 
Анал агъадихъ галай месэлайриз 
килигна.

1. 2022-йис патал «Цуругърин 
хуьр» СП-дин бюджетдин гьакъ-
индай.

2. 2021-йисан бюджет тамамару-
нин гьакъиндай гьахъ-гьисаб.

Заседанидал 2022-йис патал 
«Цуругърин хуьр» СП-дин бюд-
жет кьабулна. 

Бюджетдик кутунвай доходар:
Налограй къведай пулар – 381,7
Гьа жергедай яз:
чилин налог – 220,5
физический ксарин эменнидал 

вегьизвай налог – 61,2
НДФЛ – 40,0
налогринбур тушир доходар – 

60,0
хуьрер хуьнин фонд – 2714,4
ВУС – 105,0
      Доходар вири саналди – 

3096,1
Харжияр: 
чкадин самоуправлениедин ор-

ганар – 1938,8
культура – 872,3
физкультура ва спорт – 5
ЖКХ – 280,0

ВУС – 105,0
Харжияр вири саналди – 

3201,1
Заседанидал 2021-йисан бюд-

жет тамамарунин гьакъиндай 
гьахъ-гьисабдиз яб гана ва ам 
тестикьарна.

Бюджетдик кутур доходар: 
чилин налог – 223,2; атана – 

130,0
физический ксарин эменнидал 

вегьизвай налог – 122,4; атана – 10,1
НДФЛ – 38,3; атана – 22,4
дотация – 3862,2; атана – 3862,2
ВУС – 101,0; атана – 101,0
масабур – 23,0; -/-
Доходар вири саналди – 4370,1; 

атана – 4125,7
Харжияр:
чкадин самоуправлениедин ор-

ганар – 2206,7; атана – 2206,7
культура – 811,8; атана – 811,8
спорт – -/-; атана – 0
ЖКХ – 1250,5; атана – 923,9
ВУС – 101,0; атана – 101,0
Харжияр вири саналди – 

4370,1; атана – 4043,4
Амукьнавай пул – 83,0

«Цуругърин хуьр» СП-дин 
депутатрин Собранидин предсе-

датель   И.ГЬУЬСЕЙНОВ

(Рекъемар агъзур манатралди къалурнава)

Гьажи Салягь аль КАЛУКИ

Абу Хурайридивай рива-
ят ван хьана (вичелай 
Аллагь рази хьурай). 

Чи Пайгъамбарди (с.а.с.) лагьана: 
«Гьар юкъуз рагъ къекъечIайла 
садакьа гуз хьайитIа, эгер кьве 
касдин гьуьжет, дуван гьакьунал-

ди дуьз атIуз хьайитIа (гьамни 
садакьа я), еке суваб я. Эгер са 
касдин гьайвандал акьахайтIа ва 
я пар тухвайтIа, гьамни садакьа 
я. Гьар хуш келимани садакьа я. 
МискIиндиз къачузвай гьар са 
къадам гьамни садакьа я. Рекьел 
алай инсанриз манийвал гузвай 
шей алудунни садакьа я».

М.НАРИМАНОВ

ЧIуру я – дуьз я:
Лекъверай чамарар ямир! – 

Лекъверин патавай элячI.
Гьараюнар ийимир! – Ваз та-

вакъу ийизва, са тIимил яваш рахух.
Фад тIуьнар ийимир! – ТIуьнар 

хъсандаказ жакьвана неъ.
Мад кIвале къайдасузвал ава. 

– Ваз тавакъу хьуй, кIвале михьи-
вилер ая.

Вун гьикьван гуьзетда?! – Чун 
фидай вахт я, сагърай лагь.

Гьиниз акьахна?! – Ваз тавакъу 
ийизва, инай эвичI.

Вун аватда! – Мукъаят хьухь.
Вун шехьда! – Нетижайрикай 

фикир ая.
Вун цIуьдгъуьнда! – Жуван 

кIвачерин кIаник дикъетдивди 
килиг. 

Вун кьежида! – Куьлге (таж) 

къачу, резиндин чекмеяр (бахутар) 
алукI.

Звермир! – Секин камаралди 
алад.

Тади къачумир! – Вун агакь 
хъийида.

Бесар ая! – Куьтягьар авуна 
кIанда, вахт бегьем хьанва.

Вун бишиди яни? – Ваз тавакъу 
хьуй, захъ яб акала.

Вун буьркьуьди яни? – И кардал 
фикир желб ая.

Ваз регъуь тушни? – Вуна авур 
карди зун гзаф пашманарна. 

Ваз ни икI рахадай ихтияр гана? 
– Чи хизанда икI рахазвайди туш. 

За лагьайди вуч я! – Нетижаяр 
хкудур ва ихьтин гъалатIар тикрар 
хъийимир.

Вавай са затIни жедач! – И кар 
ийиз алахъ. Акси дуьшуьшда валай 
са затIни алакьдач. 

ВНИМАНИЕ!
А.И.АХМЕДАГАЕВ, начальник Штаба МО МВД  России
 «Ахтынский», подполковник внутренней службы

Жители Ахтынского района могут обратиться в адрес МО МВД 
России «Ахтынский» о происшествиях, не заявленных преступлениях 
или случаях отказа, уклонения от приема заявлений и сообщений о 
преступлениях сотрудниками полиции МО МВД России «Ахтынский». 

Заявления и сообщения о преступлениях, об административных 
правонарушениях, о происшествиях вне зависимости от места и времени 
совершения преступления, административного правонарушения либо 
возникновения происшествия, а также полноты содержащихся в них 
сведений и формы представления подлежат обязательному приему во 
всех территориальных органах МВД России.

Для сведения сообщаем, что в МО МВД России «Ахтынский» 
установлен и действует телефон доверия (98-44-27), телефон доверия 
МВД по Республике Дагестан (98-48-48) по которому граждане могут 
беспрепятственно сообщать о нарушениях их законных требований со-
трудниками полиции при приеме, регистрации сообщений, заявлений о 
преступлениях.

СПОРТ

2021-йисан эхирра чав лезги халкьдин руьгь хкаждай шад 
хабар агакьна. Малум тирвал, спортдин джиу-джитсу жуьредани 
рангарин чIулар ава. “ЧIулав чIул” къазанмишун патал неинки 
8 йисан тежриба, гьакIни виниз тир нетижаяр къалурун лазим я. 
ИкI, и мукьвара вичин  ери-бине  Ахцегь  райондин  КьакIарин 
хуьряй тир  Ибрагьим  Исмаилов  (22 йис) Россияда чIулав чIул 
къазанмишнавайбурукай виридалайни жегьилди я.

И.Исмаилов 6 йиса аваз азад-
даказ кьуршахар кьунай спортдин 
секциядиз фена. 14 йисалди спорт-
дин и жуьредал машгъул хьана, 
амма рикIи кьунач. 15 йиса авайла, 
ам бубади Москвадиз ракъурзава. 
Адан къаст хцикай четинвилери
хъай кичIе тушир инсан хкатун 
тир. Тийижир шегьерда жавандал 
четинвилер гьалтнач лагьайтIа, таб 
жеда. Куьгьне дуст Акаяхъ галаз 
ада сад-кьве вацра джиу-джитсудал 
машгъул хьун кьетIна.

Зур йис алатайла, ада сифтегьан 
акъажунра иштиракзава, вири бягь-
серни вахт амаз акьалтIарзава. Мад 
зур йис алатайла, Вирироссиядин 
са шумуд турнирда ва Москвадин 
чемпионатда гъалибвилер къазан-
мишзава.

2018-йисан мартдиз, 18 йисан 
яшда аваз, И.Исмаилова итимрин 
арада Европадин чемпионатда 
2-чка кьуна. 2018-йисан августдиз 
ада Финляндиядин чемпионвилин 
тIвар къазанмишзава. Гьа и йисан 
эхирра международный турнирда  
1-чка кьазва. 

2019-йисан мартдиз Санкт-
Петербургда кьиле фейи междуна-
родный турнирда ада заланвилин 
4 категориядай вичин устадвал 
къалурзава. Ада абурукай кьведа – 
1, сада – 2 ва мадни сада – 3-чкаяр 
кьазва. Адаз мичIи яру рангунин 
чIул гузва. Гьа и йисан майдин 
эвелра ада Россиядин чемпионатда 
абсолютный чемпионвилин тIвар 
къазанмишзава. И турнирдилай 
гуьгъуьниз адаз Азербайжандин 

патай экъечIун теклифзава. Ам 
рази жезва.

2020-йисан январдиз Москвадин 
чемпионатда вичин къуватар ахтар-
мишзава. Заланвилин кьве катего-
риядай вичин къаршидиз экъечIай 
вири спортсменрал ада гъалибвал 
къазанмишзава. ТIугъвалдин де-
вир – спортсменар патал залан вахт 
алатайла, И.Исмаилова шуьтруь 
рангунин чIул къачузва. И мукьвара 
чи ватандашдив яргъалди гуьзлеми-
шай чIулав чIул агакьна.

Къуй гележегда Ибрагьиман 
гьам бедендин, гьамни руьгьдин 
къуватар артух хьурай!

ОБЪЯВЛЕНИЕ
Утерянную печать 

МКУ ДОД д/с «Рассвет» 
СЧ И ТАТ Ь  Н Е Д Е Й -
СТВИТЕЛЬНОЙ.

Утерянный диплом 
об окончании в 2016 
году республиканско-
го сельскохозяйствен-
ного колледжа №2 в 
п.Белиджи за № 110518 
0177005, выданный на 
имя Магомеда Маго-
медовича Гафурова, 
СЧИТАТЬ НЕДЕЙ-
СТВИТЕЛЬНЫМ. 

Райондин «ЦIийи дуьнья» газетдин редакциядин къуллугъчийри вичи 
Хуьруьгрин хуьруьн администрациядин кьилин везифаяр тамамарай ва и 
хуьруьн школада тарихдин тарсарин муаллимвиле кIвалахай

УРДУХАНОВ УСМАН РАСУЛОВИЧ
кечмиш хьунихъ галаз алакъалу яз, адан хизандиз ва мукьва-кьилийриз, де-
риндай хажалат чIугуналди, башсагълугъвал гузва. Рагьмет хьурай вичиз!

Райондин «ЦIийи дуьнья» газетдин редакциядин къуллугъчийри
МЕГЬАРАМОВ ЭФЕНДИ

вахтсуздаказ кечмиш хьунихъ галаз алакъалу яз, адан хизандиз ва мукьва-
кьилийриз, дериндай хажалат чIугуналди, башсагълугъвал гузва. Рагьмет 
хьурай вичиз!

«Ахцегь район» МР-да авай ГБУ РД РЦДПОВ-дин къуллугъчийри 
Керимханова Эльмирадиз пара кIани стха

МЕГЬАРАМОВ  ЭФЕНДИ
вахтсуздаказ кечмиш хьунихъ галаз алакъалу яз, дериндай хажалат 
чIугуналди, башсагълугъвал гузва. Рагьмет хьурай вичиз!


